QORTI CIVILI PRIM'AWLA
ONOR IMHALLEF ANNA FELICE

Illum 8 ta’ Awwissu, 2023

Mandat Nru: 1248/2023/1 AF

Marie Therese sive Martes Caruana (K.I Nru 712662M) u
I-konjugi Angelito Sciberras (K.I Nru 316469M) u
Amanda Said (K.I 532271M)

VS

Dott Mark Grech (K.I Nru 141490M)

II-Qorti:

Rat ir-rikors ta’ Maria Therese sive Martes Caruana, Angelito
Sciberras u Amanda Said li permezz tieghu, ghar-ragunijiet
moghtija, din il-Qorti ntalbet izzomm lil Dott Mark Grech milli
jwettaqg xoghol ta’ zvilupp fuq il-bjut tal-binja li tikkomprendi |-
appartamenti proprjeta taghhom u fejn fuq I-istess bejt,
proprjeta tal-intimat huma jgawdu dritt ta’ uzu tal-istess bejt u
ta’ washroom kull wiehed.

Rat id-dokumenti annessi.
Rat id-digriet precedenti.
Rat ir-risposta u d-dokumenti maghha annessi.

Semghet lid-difensuri jittrattaw ir-rikors li thalla sabiex jigi
degretat in camera.

Rat I-Art. 873 tal-Kap. 12 tal-Ligijiet ta’ Malta u I-gurisprudenza
ta’ dawn il-Qrati fir-rigward.

II-Qorti tinnota illi m'huwiex kontestat li I-intimat ghandu jedd
li jizviluppa |-proprjeta’ tieghu. Langas ma hu kontestat illi r-
rikorrenti jgawdu jedd ta’ uzu tal-bejt u tal-washrooms
rispettivi taghhom.

II-kuntratt ta” akkwist tar-rikorrenti jipprovdi inter alia illi:

“Il-kompratri¢ci ghandha d-dritt tinstalla tank tal-ilma, aerial tat-
television jew dish antennae, apparat ta’ solar heating,
airconditioning units, hbula tal-inxir u qgsari bil-pjanti fug I-ghola bejt
u f’post fejn jindikawlha [-vendituri, kif ukoll id-dritt tal-uzu esklussiv
tal-washroom indikata bin-numru wiehed (1). L-arja tal-blokk tibga’
proprjeta’ assoluta tal-vendituri li jzommu d-dritt li jibnu sulariohra
fug din I-arja, basta jkollhom il-permess necessarji mill-awtoritajiet
kompetenti u li jikkomunikaw mal-partijiet u servizzi komuni, u bil-
kondizzjoni i jipprovdu I-istess facilitajiet u komoditajiet li jkunu
geghdin igawdu s-sidien tal-flats tal-blokk, inkluz washroom bl-
istess kejl u dimensjoni (enfasi ta’ din il-Qorti), fug l-eventwali
ghola bejt a spejjes tal-vendituri.”

Identika I-klawsola fil-kuntratt ta’ akkwist tar-rikorrenti [-ohra.

Mill-pjanti approvati esibiti in atti jidher mad-daqga t'ghajn illi
I-bejt komuni propost ser jongos konsiderevolment fid-
dimensjoni, tant li 1-Qorti ssibha diffi¢li tifhem kif ser jistghu
jitwahhlu fih apparati ta’ airconditioning u solar heating, hbula
tal-inxir u wkoll jibga’ post ghall-gsari, dan kollu ghal zewd
appartamenti.

Jidher mad-daqgqga t'ghajn ukoll illi I-istrutturi biex jintuzaw
bhala washrooms ma huma fil-fatt washrooms xejn. L-istess
pjanta li ged tigi proposta (u ghada mhux approvata) tindika
biss ‘'cabinets’ b’daqs li jidher |i huwa terz ta’ dak tal-
washrooms ezistenti. Il-pjanti approvati ma jipprovdux ghall-
washrooms. F'dawn i¢-Cirkostanzi |-Qorti tqis li jekk jitkompla |-
izvilupp ser jigu lezi d-drittijiet tar-rikorrenti ghat-tgawdija ta’
hwejjighom.

Madanakollu, il-Qorti tifhem li galadarba diga bdew xogholijiet
fug il-bejt, tista’ ssir hsara lill-proprjetajiet sottostanti. Ma
jistax Il-intimat jargumenta illi mhux ser ikun responsabbli
galadarba kien hu li beda x-xogholijiet minghajr ma ha hsieb
tad-drittijiet tar-rikorrenti.

F'dawn i¢-Cirkostanzi |-Qorti geghda tappella ghall-buon sens.
Ghaldagstant il-Qorti taqta’ u tiddeciedi billi tilga
definittivament it-talba ghall-hrug tal-mandat ta’ inibizzjoni kif
mitlub.

L-ispejjez jibqghu rizervati ghall-gudizzju finali.

IMHALLEF

